
						З пляцоўкі Вікікрыніцы

					

					


					
					
					Старонка праверана

І богу моліцца і мрэ

Хрышчоны люд.

 А крыж высокі,

Як вартавы і трохі збоку,

Там, на тых могілках, стаіць.

Відаць, багаты тут ляжыць.

30 І намалёвана: распяты

За нас сын божы на крыжы.

І дзякуй сіратам багатым,

Што крыж паставілі. А я…

Такая долечка мая.

Сяджу сабе ды пазіраю

На гэты крыж з свае турмы…

Гляджу, малітвы пасылаю.

І гора, горачка маё,

Як выгадованы дзіцёнак,

40 Заціхне трохі. І турма

Нібы пашырыцца. Спявае

І плача сэрца, ажывае,

І ў цябе, божа, і ў святых

Ды праведных тваіх пытае:

Што ён зрабіў ім, той святы,

Той назарэй, той сын адзіны

Богам абранае Марыі,

Што ён зрабіў ім? І за што

 Яго, святога, мардавалі,

 50 У путы кавалі

 І галаву яго чэсную

 Цернем увянчалі?

 І вывелі з злодзеямі

 На Галгофу-гору

 І павесілі між імі.

 За што? Не гаворыць

 Ні сам сівы верхатворац.

 Ні яго святыя —

 Памочнікі, паборнікі,

 60 Кастраты нямыя.



 Благаславенная ў жэнах,

Святая праведная маці

Святога сына на зямлі!

